
 

 
NUU 

 

 

 
The history of Nuhu in Bokobaru, as recorded in the Ataura, 

the first book of Moses, chapters 6 - 11. 

Gbɛñteenɔ yakana 
 Kɛ gbɛñteenɔ nà parikũnaa aɔɔ̃e daagula aɔɔ̃e nɛnɔgbɛñɔ 

ii, ben Luda nɛnɔɔ è gbɛñtee nɛnɔgbɛ ̃pìnɔɔ maa, ben aɔɔ̃e ń sɛɛ 
ń pɔyezia. Ben Dii bè: Ma Ninii égɔ ̃ ku gbɛñteenɔ guu gurɔ 
pingiro, zaakɛ mɛbaadeemɛ. À gurɔɔnɔ égɔ ̃wɛ ̃̃̀ baswɛɛdo. Gbɛ ̃
gbã̃̀anɔɔ ku anduna guu gurɔ beeea kɔñ gurɔ beee gbɛraao dɔ, 
gurɔɔ kɛ ̃̀ Luda nɛ ́pìnɔ gbɛñtee nɛnɔgbɛñɔ dɔ̃̃̀ nɔgbɛñɔ ũ, ben aɔ ̃
nɛnɔ ìńyo. Aɔ ̃nɛ ́pìnɔn gɔs̃agbãaa kɛ ̃̀ aɔ ̃tɔbɔ̃̀ zaa kaakunɔ ũ. 

 Dii è kɛ ̃̀ gbɛñteenɔ yã zaa kɛna bita anduna guu. Gurɔ 
pingi yã zaa laasuun aɔẽ̀gɔ ̃lɛɛ ado, ben à nɔsɛ yàka gbɛñtee kɛ ̃̀ 
à kɛ ̃̀ tɔɔtɛa yã musu. À laasuu pãnde lɛ ̃̀, ben à bè: Mɛ ́gbɛñtee kɛ ̃̀ 
má kɛ ̃̀ tɔɔtɛa waa, gbɛñteenɔ kɔñ nɔbɔnɔ kɔñ pɔtaa'onkusɛanɔ 
kɔñ bãanɔo, zaakɛ ma nɔsɛ yàka ń kɛna yã musu. Mɔde Nuu Dii 
pɔnnaa è. 

Nuu yã 
 Nuu boriinɔ yãn yɛ. Nuu nɛ ́gbɛ ̃maaamɛ. Kɛ ̃̀ à kuu, à mɛn 

doo bé à taari vĩro, à taa'ò kɔñ Ludao. Nuu nɛgɔg̃bɛñɔ ì gɔɔ̃n 
aagɔ,̃ Sɛmu kɔñ Hamuo kɔñ Yafɛtio. Ludaa è anduna gbɛñɔ yàka 
ń pingi, taarikɛna anduna pà. Kɛ ̃̀ Luda anduna gwà, à è à yàka, 
zaakɛ gbɛ ̃sãnda pingi kɛ ̃̃̀ ń zɛa. 

 Ben Luda bè Nuunɛ: Mɛ ́gbɛ ̃sãnda pingi kaatɛ, zaakɛ aɔ ̃
yãnzin taarikɛna dà andunalazi. Mɛ ́ ń kaatɛ lɛdo kɔñ 
andunaomɛ. Ǹ goro'itɛ kɛkɛ kɔñ lí lɛɛtɛgɛɛo ǹ kpɛnɛnɔ kɛ à guu 
ǹ kɔntaa kɛa à guu kɔñ à kpɛɛo. Nɛ ́góro pì kɛ lan kɛ ̃̀ bà. À gbã̃̀aa 
gãsãsuu wàa do kpɛ basɔɔro, à yaasa gãsãsuu baplaa akuri, à 
lezĩ sɔ ̃gãsãsuu baaakuri. Ǹ góro pì musu papa, gbasa ǹ guforoo 



 

toto à dagura gwe gãsãsuu doodo zaa à musu kpa. Ǹ gbà da 
góro pì kpado ǹ góro pì kɛ didikɔãna lɛo aagɔ.̃ 

 Mapi sɔ ̃mɛ ́ to í da andunala lɛ mà pɔ ́wɛñdidee kɛ ̃̀ aɔẽ̀ 
wesaabonɔ kaatɛ ń pingi. Pɔ ́ kɛ ̃̀ aɔɔ̃ ku anduna guunɔ é gaga 
pingi. Mɔde ma bà égɔ ̃ kunyo. Nɛ ́ gɛ ̃ góro pì guu kɔñ n 
nɛgɔg̃bɛñɔ kɔñ n naɔõ kɔñ n nɛnɔ naɔɔ̃nɔo. Nɛ ́pɔ ́wɛñdide pingi 
sɛ ǹ gɛñ́yo mɛn plaplaa lɛ aɔẽ́gɔ ̃ku wɛñdio. Bã boriinɔ kɔñ nɔbɔ 
boriinɔ kɔñ pɔtaa'onkusɛa boriinɔ pingi aɔẽ́ mɔ n kiia mɛn 
plaplaa lɛ wàgɔ ̃ kuu. Ǹ pɔblee kɛ ̃̀ wè ble pingi sɛɛ ǹ kakɔã a 
kũsãɛ ũ, apinɔ kɔñ pɔ ́pìnɔ. Ben Nuu kɛ ̃̀ lɛ, à yã kɛ ̃̀ Ludaa ònɛ kɛ ̃̀ 
pingi. 

Í dana andunala 
 Ben Dii bè Nuunɛ: Ǹ gɛ ̃ góro guu kɔñ n bɛdeenɔ, zaakɛ 

mbe ma n e yãnnadee ũ tɔɔ̃rigbɛñɔ tɛ. Ǹ nɔbɔ kɛ ̃̀ dɛ sa'opɔ ũunɔ 
sɛ ǹ gɛñ́yo da kɔñ à kyao mɛn swɛɛplaplaa, ǹ nɔbɔ kɛ ̃̀ wè sa 
ooroonɔ sɛ mɛn plaplaa da kɔñ à kyao. Ǹ bãanɔ sɛ ǹ gɛñ́yo dɔ 
da kɔñ à kyao mɛn swɛɛplaplaa lɛ ń boriinɔ gɔ ̃ku anduna gu 
pingia. Zaakɛ gurɔ swɛɛplaaa gbɛra mɛ ́to lou ma tɔɔtɛa ai gurɔ 
baplaa fãantɛ ̃kɔñ gwãavĩo, lɛ mà pɔ ́wɛñdidee kɛ ̃̀ má kɛ ̃̀nɔ waa 
tɔɔtɛa pingi. 

 Nuu yã kɛ ̃̀ Dii ònɛ kɛ ̃̀ pingi. Gurɔɔ kɛ ̃̀ í dà andunala, Nuu 
kuu wɛ ̃̃̀ wàa aagɔm̃ɛ. À gɛ ̃̃̀ goro'itɛ guu kɔñ a nɛnɔ kɔñ a naɔõ 
kɔñ a nɛnɔ naɔɔ̃nɔo lɛ aɔ ̃bɔ í pì yãn. Ben nɔbɔ kɛ ̃̀ dɛ sa'opɔ ũunɔ 
kɔñ nɔbɔ kɛ ̃̀ wè saa'ooroonɔ kɔñ bãanɔ kɔñ pɔtaa'onkusɛanɔ mɔ̃̀ 
Nuu kiia góro guu mɛn plaplaa da kɔñ à kyao lan Ludaa ònɛ nà. 
Gurɔ swɛɛplaaa gbɛra í daa pì dà andunala. Nuu wɛ ̃̃̀ wàa 
aagɔd̃ee guu à mɔ plaade gurɔ gɛr̃o awɛɛplaadee zĩ, ben í kɛ ̃̀ ku 



 

tɔɔtɛ gĩzĩnɔ pũ̃̀tã pingi, ben ludambɛ fòonɔ fɔ̃̃̀. Lou mà ai gurɔ 
baplaa fãantɛ ̃kɔñ gwãavĩo. 

 Zĩ beeean Nuu gɛ ̃̃̀ góro guu kɔñ a nɛnɔ Sɛmu kɔñ Hamuo 
kɔñ Yafɛtio kɔñ api naɔõ kɔñ a nɛnɔ naɔɔ̃nɔ gɔɔ̃n aagɔ,̃ kɔñ 
nɔbɔsɛt̃ɛnɔ pingi ń boriia kɔñ pɔkãdeenɔ pingi ń boriia kɔñ 
pɔtaa'onkusɛanɔ pingi ń boriia kɔñ pɔ ́vĩananɔ pingi ń boriia, 
bãanɔ kɔñ pɔ ́ dɛbɛdeenɔ pingi. Pɔ ́ kɛ ̃̀ aɔẽ̀ wesaabonɔ mɔ̃̀ Nuu 
kiia góro guu bori kɔñ boriio mɛn plaplaa. Pɔ ́wɛñdideenɔ bori 
pingi gɛ ̃̃̀ da kɔñ à kyao lan Ludaa dìɛnɛ nà. Ben Dii gbà tàtańlɛ. 

 Lou mà ai gurɔ baplaa. Kɛ ̃̀ í e kaara, ben à góro pì sɛ ̃̀ 
tɔɔtɛla. Í fɛ ̃̀ɛ à kàara maamaa à dà tɔɔtɛla, ben góro pì fù ila. Í 
kàara à dà tɔɔtɛla lae à dà kpii lezĩ kɛ ̃̀ ku anduna guunɔla 
miɔmiɔ. Í fɛ ̃̀ɛ à dà kpiii pìnɔla ai gãsãsuu gɛr̃o. Pɔ ́wɛñdidee kɛ ̃̀ 
aɔẽ̀ taa'o tɔɔtɛanɔ gàga pingi, bãanɔ kɔñ pɔkãdeenɔ kɔñ 
nɔbɔsɛt̃ɛnɔ kɔñ pɔtaa'onkusɛanɔ kɔñ gbɛñteenɔ ń pingi. Pɔ ́ kɛ ̃̀ 
aɔẽ̀ wesaaboo kɛ ̃̀ aɔɔ̃ ku sĩsĩaanɔ gàga pingi. Luda pɔ ́wɛñdidee 
kɛ ̃̀ aɔɔ̃ ku sĩsĩaanɔ kàatɛ pingi. À gbɛñteenɔ kɔñ nɔbɔnɔ kɔñ 
pɔtaa'onkusɛanɔ kɔñ bãanɔ kàatɛ anduna guu. Nuu bé à bɔ̃̀ ado 
kɔñ pɔ ́ kɛ ̃̀ aɔɔ̃ kuo góro guunɔ. Ben í gɔ̃̃̀ da andunala ai gurɔ 
baswɛɛplaa akuri. 

Í gona andunala 
 Nuu kɔñ nɔbɔsɛt̃ɛnɔ kɔñ pɔkãdee kɛ ̃̀ aɔɔ̃ kuo góro guunɔ 

pingi yã dɔ̃̀ Ludan. Kɛ ̃̀ à ĩa gbàrɛ tɔɔtɛa, ben í nà babanaa. Í kɛ ̃̀ 
ku tɔɔtɛ gĩzĩnɔ kɔñ ludambɛ fòonɔ tàta, ben lou kɛ ̃̃̀. Í pì e babaa 
busɛbusɛ èe lagoo ai gurɔ baswɛɛplaa akuri. À mɔ swɛɛplaade 
gurɔ gɛr̃o awɛɛplaadee zĩ góro pì dì kpiii kɛ ̃̀ wè be Ararataa. Í 



 

pì e lagoo ai mɔ kuridee guu. Mɔ kuridee pì gurɔ kaaku zĩ 
kpiiinɔ misɔñtɛñɔ bɔ̃̀bɔ. 

 Gurɔ baplaa gbɛra Nuu góro windo kɛ ̃̀ à bɔ̃̀ yãa wɛ ̃̃̀, ben à 
bã kãnkãna gbàrɛ. Èe vĩaa èe gaa èe suu ai í bàba tɔɔtɛa. À pɔt̃ɛɛ̃ 
gbàrɛ dɔ lɛ à e à dɔ ̃tó í làgo tɔɔtɛa. Kɛ ̃̀ pɔt̃ɛɛ̃ e zɔk̃ii ero, ben a 
lìara à sù Nuu kiia góro guu, zaakɛ í da andunala pingimɛ. Nuu 
ɔbɔ̃̀ à kũ̃̀ à gɛ ̃̃̀o góro guu. À kammabò ai gurɔ swɛɛplaa, ben à 
ɛ ̃̀ara à pɔt̃ɛɛ̃ gbàrɛ dɔ. Pɔt̃ɛɛ̃ pì lìara à sù à kiia uusiɛ à kù lá kàso 
à kpa a lɛzĩ. Ben Nuu dɔ ̃ kɛ í làgo tɔɔtɛa. À kammabò gurɔ 
swɛɛplaa dɔ, ben à ɛ ̃̀ara à pɔt̃ɛɛ̃ pì gbàrɛ, èe liara à sù à kiia 
dɔro. Nuu wɛ ̃̃̀ wàa aagɔ ̃awɛɛdodee guu à mɔ kaaku gurɔ kaaku 
zĩ, í bàba tɔɔtɛa, ben à góro pì musu gò. Kɛ ̃̀ à guu gwà, à è í yã̃̀a 
tɔɔtɛa. À mɔ plaade gurɔ baaasɔɔro awɛɛplaadee zĩ í bàba tɔɔtɛa. 

 Ben Luda yã'ò Nuunɛ à bè: Ǹ bɔ góro guu kɔñ n naɔõ kɔñ 
n nɛgɔg̃bɛñɔ kɔñ ń naɔɔ̃nɔo. Ǹ pɔ ́wɛñdidee kɛ ̃̀ aɔɔ̃ kunyonɔ bɔɛ 
pingi, bãanɔ kɔñ nɔbɔnɔ kɔñ pɔtaa'onkusɛanɔ pingi, lɛ aɔ ̃fãakɔã 
tɔɔtɛa aɔg̃ɔ ̃nɛ'ii aɔg̃ɔ ̃kaara anduna guu. Ben Nuu bɔ̃̀ kɔñ a nɛnɔ 
kɔñ a naɔõ kɔñ a nɛ ́ pìnɔ naɔɔ̃nɔo. Nɔbɔnɔ pingi kɔñ 
pɔtaa'onkusɛanɔ pingi kɔñ bãanɔ pingi kɔñ pɔ ́ kɛ ̃̀ aɔẽ̀ taa'o 
tɔɔtɛanɔ pingi bɔ̃̀ɛ góro guu bori kɔñ boriio. 

 Ben Nuu Dii gbãgbãkii bò. À nɔbɔ kɔñ bãa kɛ ̃̀ wè saa'oonɔ 
kũ̃̀, ben à sa'opɔ kɛ ̃̀ wè ka tɛn à tɛkũ òa. Kɛ ̃̀ Dii à gũu mà, à kɛ ̃̀nɛ 
nna, ben à laasuulɛ ̃̀ à bè: Mɛ ́ɛara mà laarizĩ tɔɔtɛa gbɛñtee yãnzi 
dɔro, zaakɛ gbɛñtee laasuu ègɔ ̃ zaa zaa à ɔwazikɛgurɔmɛ. Mɛ ́
ɛara mà pɔ ́wɛñdideenɔ kaatɛ lan má kɛ ̃̀ nà dɔro. Ai anduna gá 
àgɔ ̃ kuuo pɔtɔña kɔñ pɔkɛkɛnao, ĩa kɔñ guwãaao, buusiɛ kɔñ 
kwɛɛo, fãantɛ ̃kɔñ gwãavĩo, aɔ ̃ke é yãaro. 



 

Luda bà kuuna kɔñ Nuuo 
 Ben Luda aubarikadà Nuun kɔñ à nɛnɔ à bènnɛ:́ Àgɔ ̃nɛ'ii 

àgɔ ̃kaara à anduna pa. Nɔbɔnɔ kɔñ bãanɔ kɔñ pɔtaa'onkusɛanɔ 
kɔñ kpɔnɔ égɔ ̃a vĩa vĩ pingi. Ma ń naare a ɔzĩ. Pɔ ́kɛ ̃̀ aɔẽ̀ taa'oonɔ 
pingi égɔ ̃dɛ a pɔblee ũ. Ma ń kpaawa pingi lan ma blɛɛ kɛ ̃̀ è bɔɛ 
tɔɔtɛanɔ kpàawa nà yã. Mɔde àton nɔbɔ kɛ ̃̀ wèe à kotokparo 
soro, zaakɛ à arun à wɛñdi ũ. Mɛ ́ a aru kɛ ̃̀ dɛ a wɛñdi ũu 
gɛɛ̃boare. Tó nɔbɔ gbɛ ̃ dɛ ̃̀ ke tó gbɛ ̃ a gbɛd̃aaa dɛ ̃̀, mɛ ́ à aru 
gɛɛ̃bonɛ. Mɛ ́gɛɛ̃bo gbɛ ̃kɛ ̃̀ à a gbɛd̃aaa dɛ ̃̀a. Tó gbɛ ̃a gbɛd̃aaa dɛ ̃̀, 
weé à dɛ, zaakɛ ma gbɛñtee kɛ ̃̀ ma taka ũmɛ. Àgɔ ̃nɛ'ii àgɔ ̃kaara, 
à da andunala àgɔ ̃kɔɔ̃. 

 Luda bè Nuunɛ kɔñ à nɛnɔ dɔ: Ma bà égɔ ̃ kuao kɔñ a 
boriinɔ kɔñ pɔ ́wɛñdidee kɛ ̃̀ aɔɔ̃ kuao kɛ ̃̀ aɔ ̃bɔ̃̀ góro guunɔ pingi, 
bãanɔ kɔñ pɔkãdeenɔ kɔñ nɔbɔsɛt̃ɛnɔ kɔñ pɔ ́kɛ ̃̀ aɔɔ̃ ku tɔɔtɛanɔ 
pingi. Ma bà égɔ ̃ kuao. Mɛ ́ í da andunala mà pɔ ́wɛñdideenɔ 
kaatɛ pingi dɔro. Í é da andunala à à kaatɛ dɔro. Ben Luda ɛ ̃̀ara 
à bè: Ma bà égɔ ̃kuao kɔñ pɔ ́wɛñdidee kɛ ̃̀ aɔɔ̃ kuaonɔ ai gurɔ 
pingimɛ. À seedan yɛ. Mɛ ́ludambɛfɛɛ̃daa bɔ loua ma bà kuuna 
kɔñ andunao seeda ũ. Tó má tò lou sìsi ludambɛfɛɛ̃daa bɔ̃̀a, lan 
ma bà kuao nà kɔñ pɔ ́wɛñdide bori pingio, à yã é dɔmagumɛ. 
Mɛ ́ to í da andunala à pɔ ́wɛñdidee kaatɛ pingi dɔro. Tó ma 
ludambɛfɛɛ̃daa è loua, ma bà kuuna kɔñ pɔ ́wɛñdide bori pingio 
ai gurɔ pingi yã é dɔmagumɛ. Ben Luda bè Nuunɛ: Ma bà kuuna 
kɔñ pɔ ́wɛñdidee kɛ ̃̀ aɔɔ̃ ku anduna guu pingio seedan gwe. 



 

Nuu nɛnɔ 
 Nuu nɛ ́kɛ ̃̀ aɔ ̃bɔ̃̀ɛ góro guunɔ tɔn yɛ: Sɛmu, Hamu, Yafɛti. 

Hamun Kanaa de ũ. Nuu nɛnɔn gwe gɔɔ̃n aagɔ.̃ Aɔ ̃boriinɔ bé 
wà dàgula anduna guu pingi. 

 Nuu nɛ ́bubarimɛ, ben à geepi likpɛ bà. Kɛ ̃̀ à geepiwɛɛ̃ mì 
à kã̃̀, ben à daɛna bũu a kpɛn. Kɛ ̃̀ Kanaa de Hamu a de bũukɛɛ 
è, à bɔ̃̀ à gàa à ò Sɛmunɛ kɔñ Yafɛtio. Ben Sɛmu kɔñ Yafɛtio 
utadaa sɛ ̃̀ aɔ ̃kà ń gã̃̀n ń plaa aɔ ̃taa'ò kɔñ kpɛɛo. Aɔ ̃aɛ dɔna gu 
pãndea lɛ aɔt̃on ń de bũukɛɛ ero yãnzi, aɔ ̃ gàa wà kù ń de 
bũukɛɛla. Kɛ ̃̀ wɛɛ̃ kɛ ̃̃̀ Nuua à fɛ ̃̀ɛ, à mà lan a nɛ ́zãa kɛ ̃̀are nà, ben 
à bè: 

Kanaa égɔ ̃laaripɔ ũmɛ, 
àmbe égɔ ̃a gbɛñɔ zɔ̃̀ zãa ũ. 

 Ben à bè: 
Aubarikadeen Dii, Sɛmu Luda ũ, 
Kanaanɔ égɔ ̃dɛ Sɛmunɔ zɔnɔ ũ. 
 Luda kaarana kɛ Yafɛtinɛ, 
Yafɛtinɔ ń baka e Sɛmunɔ aubarika guu, 
Kanaanɔ égɔ ̃dɛ Yafɛtinɔ zɔnɔ ũ. 

 Í dana andunalaa gbɛra Nuu kɛ ̃̀ wɛ ̃̃̀ wàa do kpɛ baswɛɛplaa 
akuri (350). À kɛ ̃̀ wɛ ̃̃̀ wàa siigɔ ̃kpɛ baswɛɛplaa akuri (950), ben 
à gà. 

Nuu boriinɔ 
 Nuu nɛgɔg̃bɛñɔ Sɛmu kɔñ Hamuo kɔñ Yafɛtio kɔñ ń 

nɛgɔg̃bɛ ̃ kɛ ̃̀ aɔ ̃ ì í dana andunalaa gbɛraanɔ yãn yɛ. Yafɛti 
nɛgɔg̃bɛñɔ tɔn yɛ: Goma, Magɔgu, Midia, Girisi, Tubala, Mɛsɛki 



 

kɔñ Tirasao. Goma nɛgɔg̃bɛñɔ tɔn yɛ: Asakɛnaza, Rifa, Tɔgama. 
Girisi nɛgɔg̃bɛñɔ tɔn yɛ: Ɛlisa, Tasisi, Sipiru, Rodanimu. Borii 
pìnɔ bé wà dàgula isia gɛɛzi, aɔ ̃kɔk̃paatɛ ̃̀tɛ bùsu kɔñ bùsuo bori 
kɔñ boriio danɛdanɛ, baade kɔñ a boriyão. 

 Hamu nɛgɔg̃bɛñɔ tɔn yɛ: Etiopia, Igipiti, Libia kɔñ Kanaao. 
Etiopia nɛgɔg̃bɛñɔ tɔn yɛ: Sɛba, Avila, Sabata, Raama kɔñ 
Sabatɛkao. Raama nɛgɔg̃bɛñɔn Seba kɔñ Dedão ũ. Nimlɔdu nɛ ́
Etiopia boriimɛ dɔ. Àmbe anduna gbãabitade tɔde kaaku ũ. Tofe 
sàmɛ Dii aɛzĩ. À yã bé à tò wè be: Lan Nimlɔdu dɛ tofe sà ũ Dii 
aɛzĩ nà. Babilɔnia bùsu kɛ ̃̀ à kiblèa kaaku wɛtɛdaan Babɛli kɔñ 
Ɛrɛkio kɔñ Akadao kɔñ Kalanɛo ũ. Bɔna gwe à gàa Asiria busun, 
ben à Ninɛva kàɛ kɔñ Reobo'io kɔñ Kalao kɔñ Rɛsɛ ̃kɛ ̃̀ ku Ninɛva 
dagura kɔñ Kalao. Ninɛvan wɛtɛda ìsi ũ. 

 Igipiti boriinɔn yɛ: Ludunɔ, Anamunɔ, Lɛabanɔ, Nafatunɔ, 
Patarusinɔ, Kasalunɔ kɔñ Kɛrɛtinɔ kɛ ̃̀ Filisitininɔ bɔ̃̀ ń guunɔo. 

 Kanaa daudu Sidɔ ̃boriinɔn yɛ: Itinɔ, Yebusinɔ, Amɔrinɔ, 
Gigasinɔ, Ivinɔ, Akinɔ, Sininɔ, Avadanɔ, Zɛmarinɔ kɔñ 
Amatanɔo. Kanaa pìnɔ dàgula zãamɛ. Aɔ ̃bùsu lɛzɛkiin yɛ. Bɔna 
zaa Sidɔ ̃gana Gera kɛ ̃̀ ku Gaza saɛ ai Sɔdɔmu kɔñ Gɔmɔrao kɔñ 
Adamao kɔñ Zeboimu kɛ ̃̀ ku Lasa saɛo. Hamu nɛgɔg̃bɛñɔn gwe 
bori kɔñ boriio bùsu kɔñ bùsuo danɛdanɛ, baade kɔñ a boriyão. 

 Yafɛti dãaro Sɛmu borii kɛ ̃̀ dɔ. Àmbe Eberunɔ dezi kaaku 
ũ. Sɛmu nɛgɔg̃bɛñɔ tɔn yɛ: Elamu, Asiria, Apasada, Ludu kɔñ 
Aramuo. Aramu nɛgɔg̃bɛñɔ tɔn yɛ: Uzu, Hulu, Geta kɔñ Mɛsɛkio. 
Apasada bé à Sela ì, ben Sela Eberu ì. Eberu nɛgɔg̃bɛñɔ ì gɔɔ̃n 
plaa. À doo tɔn Pɛlɛgi, zaakɛ à gurɔɔn wà kɛ ̃̃̀kɔã anduna guu. À 
dãaro tɔn Yɔkɔtã. Yɔkɔtã nɛgɔg̃bɛñɔ tɔn yɛ: Alamɔdada, Sɛlɛfi, 



 

Azamavɛ, Yera, Adoramu, Uzala, Dikala, Obala, Abimaɛli, Seba, 
Ofi, Avila kɔñ Yobabuo. Yɔkɔtã nɛgɔg̃bɛñɔn gwe pingi. Bɔna 
Mɛsa gana Sefa kɔñ kpiii kɛ ̃̀ ku ɔfãntɛb̃ɔɛ kpaanɔ, àmbe ń bùsu 
ũ. Sɛmu nɛgɔg̃bɛñɔn gwe pingi bori kɔñ boriio bùsu kɔñ bùsuo 
danɛdanɛ, baade kɔñ a boriyão. 

 Nuu nɛgɔg̃bɛñɔ boriinɔn gwe danɛdanɛ bùsu kɔñ bùsuo. 
Aɔ ̃ kiian anduna bori pingi bɔ̃̀n aɔ ̃ dàgula í dana andunalaa 
gbɛra. 

Babɛli kpɛdidikɔãna 
 Anduna pingi guu boriyã mɛn doomɛ, yã dɔñkɔñ wè o. 

Lan gbɛñɔɔ e sɔk̃ikpakpaa ɔfãntɛb̃ɔɛ kpa nà, kɛ ̃̀ aɔ ̃kà Babilɔnia 
bùsu gusararaan, ben aɔ ̃vɛ ̃̃̀ɛ gwe. Aɔ ̃bèkɔñɛ: Wà gá wà kunku 
bɔ wà kpata maamaa. Kunkun ń gbɛ ũ, kɔntaan ń siminti ũ. Ben 
aɔ ̃ bè: Wà wɛtɛdaa kaɛ wà kpɛdidikɔãna bo à misɔñtɛ ̃ zɔ ̃
ludambɛɛa. Wà wazĩnda tɔbɔ lɛ wàtongɔ ̃ fãakɔãna doodo 
anduna guuro yãnzi. 

 Ben Dii pìta à wɛtɛdaa pì gwà kɔñ kpɛ lezĩ kɛ ̃̀ gbɛñteenɔ 
bòo. Ben à bè: Aɔ ̃pingi ń borii dɔñkɔm̃ɛ, yã dɔñkɔñ aɔẽ̀ o, ben 
yã kɛ ̃̀ aɔɔ̃e bɔɔon yɛɔ? Yã kɛ ̃̀ aɔ ̃à laasuulɛ ̃̀ tia sa aɔẽ́ kɛmɛ, pɔke 
é kpannɛ ́à kɛna guu dɔro. Wà pita wà gá gwe wà ń yã yãkɔt̃ɛnnɛ ́
lɛ aɔt̃on kɔ ̃yã ma dɔro. Ben Dii ń fãakɔã gwe doodo anduna guu 
pingi, ben aɔ ̃ń wɛtɛda kaɛna tò. Beee yãnzin wà tɔkpà wɛtɛ pìnɛ 
Babɛli, zaakɛ gwen Dii tò anduna bori pingi yã bɔ̃̀n. Zaa gwemɛ 
à ń fãakɔã anduna guu pingi. 



 

Sɛmu kɔñ Terao boriinɔ 
 Sɛmu boriinɔ yãn yɛ. Sɛmu wɛ ̃̃̀ basɔɔrodee guun à Apasada 

ì í dana andunalaa gbɛra wɛ ̃̃̀ plaa. À gbɛra à kɛ ̃̀ wɛ ̃̃̀ wàa plaa kpɛ 
basɔɔro a nɛ ́pãndenɔ ì dɔ gɔg̃bɛñɔ kɔñ nɔgbɛñɔo. 

 Apasada wɛ ̃̃̀ baaakuri asɔɔrodee guun à Sela ì. À gbɛra à 
kɛ ̃̀ wɛ ̃̃̀ wàa plaa kɔñ aagɔɔ̃o a nɛ ́ pãndenɔ ì dɔ gɔg̃bɛñɔ kɔñ 
nɔgbɛñɔo. 

 Sela wɛ ̃̃̀ baaakuridee guun à Eberu ì. À gbɛra à kɛ ̃̀ wɛ ̃̃̀ wàa 
plaa kɔñ aagɔɔ̃o a nɛ ́pãndenɔ ì dɔ gɔg̃bɛñɔ kɔñ nɔgbɛñɔo. 

 Eberu wɛ ̃̃̀ baaakuri awɛɛsiigɔd̃ee guun à Pɛlɛgi ì. À gbɛra 
à kɛ ̃̀ wɛ ̃̃̀ wàa plaa kɔñ baaakurio a nɛ ́pãndenɔ ì dɔ gɔg̃bɛñɔ kɔñ 
nɔgbɛñɔo. 

 Pɛlɛgi wɛ ̃̃̀ baaakuridee guun à Rɛu ì. À gbɛra à kɛ ̃̀ wɛ ̃̃̀ wàa 
do akuri dosai a nɛ ́pãndenɔ ì dɔ gɔg̃bɛñɔ kɔñ nɔgbɛñɔo. 

 Rɛu wɛ ̃̃̀ baaakuri awɛɛplaadee guun à Serugu ì. À gbɛra à 
kɛ ̃̀ wɛ ̃̃̀ wàa do awɛɛswɛɛplaa a nɛ ́ pãndenɔ ì dɔ gɔg̃bɛñɔ kɔñ 
nɔgbɛñɔo. 

 Serugu wɛ ̃̃̀ baaakuridee guun à Nao ì. À gbɛra à kɛ ̃̀ wɛ ̃̃̀ wàa 
do a nɛ ́pãndenɔ ì dɔ gɔg̃bɛñɔ kɔñ nɔgbɛñɔo. 

 Nao wɛ ̃̃̀ baaakuri dosaidee guun à Tera ì. À gbɛra à kɛ ̃̀ wɛ ̃̃̀ 
baswɛɛdo dosai a nɛ ́pãndenɔ ì dɔ gɔg̃bɛñɔ kɔñ nɔgbɛñɔo. 

 Tera kɛ ̃̀ wɛ ̃̃̀ baaagɔ ̃ akuri, ben à Abramu kɔñ Nao kɔñ 
Aranao ì. Tera boriinɔ yãn yɛ. Tera Abramu kɔñ Nao kɔñ Aranao 
ì, ben Arana Lutu ì. Arana gà a de Tera wáa zaa Urumɛ Kaladia 
busun, guu kɛ ̃̀ wà à ìn. Abramu kɔñ Nao nɔɔ sɛ ̃̀. Abramu naɔ ̃tɔn 



 

Sarai, Nao naɔ ̃sɔ ̃tɔn Milika, Arana nɛ.́ Arana pì bé à Isika ì dɔ. 
Sarai sɔ ̃pãaamɛ, èe nɛ'iro. 

 Ben Tera a nɛ ́Abramu kɔñ a dio Lutuo kɔñ Abramu naɔ ̃
Saraio sɛ ̃̀ bɔna Uru, Kaladia busun, aɔɔ̃e gaa Kanaa busun. Kɛ ̃̀ 
aɔ ̃kà Arana, aɔ ̃vɛ ̃̃̀ɛ gwe. Tera wɛ ̃̃̀ wàa do asɔɔrodee guun à gà 
zaa Arana. 


